
 
 
 
 
 
 
 
 
 
   

CHIEF MARKER’S REPORT 
 
 

SUBJECT: 
 
ISIXHOSA HOME LANGUAGE P1 
 

 

1.  ANALYSIS OF QUESTION BY QUESTION PERFORMANCE  

 
QUESTION 1  
 

1.1 The aim/objective for setting the question what skills, knowledge, values and 
attitudes were being tested by asking the question,) 

      Injongo yokubuza lo mbuzo kukuvavanya izakhono zokufunda nokuqiqa      
ze abafundi baphendule imibuzo yokubavavanya ukuba basiqondile na 
isicatshulwa.   

 
1.2 Relevance or relation of the question to the Los and Ass.  How did the 

candidates perform in the question? 
Lo mbuzo ufanalekile kakhulu kuba isakhono sokufunda, ufunda ngengqiqo 
sibaluleke kakhulu nakwezinye izifundo ezingelulo ulwimi. 
Indlela abaqhube ngayo abafundi:   
Abafundi baqhube kakuhle kakhulu kulo mbuzo.  Abafundi abamalunga nama-
96% bafumene amanqaku angama- 23-30.Babembalwa kakhulu abafumene 
amanqaku ali-15 – 21.   

 
1.3 Where did candidiates lack expertise or fail in giving an appropriate answer to 

score higher marks in the question? 
Nangona beqhube kakuhle nje abafundi kulo mbuzo, kusekhona ukugqwidiza 
kwimibuzo efuna ukuba bachaphule igama, ibinzana okanye isivakalisi nefuna 
ukuba bazixhase.  Umzekelo:  1.1.2, 1.1.3 kunye no-1.1.15.  Abanye abafundi 
basuka babhala isivakalisi endaweni yegama okanye ibinzana, nemihlathi 
endaweni yesivakalisi, bangalikrweleli igama/ibinzana okanye isivakalisi 
esifunekayo. 

 
IINGCEBISO: 
 
Abafundi mabaqheliswe imibuzo efuna ukuba 

•  bachaphule igama, ibinzana okanye isivakalisi. 
• bazixhase. 
• banike olwabo uluvo ngaloo mba kuthethwa ngawo. 

Isicatshulwa B:  Okubonwayo 
 
 
 
 
 
 



 

1.1 Injongo yokubuza olu hlobo lwetekisi kukuvavanya ukuba abafundi bayakwazi 
na ukutolika okubonwayo (imifanekiso ngokwephepha lemibuzo) 
bakunxulumanise nabakwaziyo kubomi babo bemihla ngemihla okanye 
nomxholo wokubonwayo. 
 

1.2 Indlela abaqhube ngayo abafundi. 
 
Abafundi baqhube kakuhle kakhulu nakulo umbuzo. Malunga nama-85% 
abafundi bawafumene onke amanqaku alo mbuzo.  Abangawafumananga onke 
ngabo bangakwazanga ukuphendula umbuzo 1.2.2 no- 1.2.4. 
Umbuzo 1.2.2 ububuza ukuba iinwele ezingwevu zikaMandela  
bazinxulumanisa nantoni na.  Bona banike iimpendulo ezifana nezi: 
nekhephu,neqabaka. 
Umbuzo 1.2.4 ubufuna ukuba abafundi baqwalasele indlela 
ayibambe ngayo indebe uMandela ze banike isizathu esibangela 
ukuba ayibambe ngezandla zozibini. Kulo mbuzo abanye abafundi 
basuke banika ulwazi lwabo olungachanekanga ngendebe 
yehlabathi, bathi yinto yokuba uMzantsi Afrika uphumelele indebe 
yehlabathi.  
 
IINGCEBISO: 

� Abafundi mabaqhelaniswe nokutolika iindidi zokubonwayo. 
 

  
QUESTION 2 
 

Icandelo B: Isishwankathelo. 
 
1.1 

• Injongo yalo mbuzo kukuvavanya izakhono zokukwazi 
ukushwankathela,umfundi esebenzisa awakhe amazwi. 

• Ukuchonga iingongoma ezibalulekileyo ezikude. 
• Ukwakha izivakalisi ezipheleleyo nezahlukeneyo. 
• Ukubhala umhlathi ngokufanelekileyo. 
• Ukusebenzisa iimpawu zokubhala zobhalo ngokuchanekileyo. 

 
1.2 Umbuzo ufanelekile kwaye ubalulekile kuba isakhono sokushwankathela     

siyafuneka nakwezinye izifundo ezingelulo ulwimi. 
Abafundi abaninzi (malunga nama- 70% )abaqhubanga kakuhle kulo mbuzo. 

 
1.3    Abafundi boyisiwe kuku- 

� chonga iingongoma ezibalulekileyo bazibeke ngawabo amazwi.Basuke 
bacaphula iingongoma njengokuba zinjalo kwisicatshulwa. 

� funda isicatshulwa bawuqonde umxholo waso. Loo nto yenze ukuba 
abanye baphume emxholweni xa beshwankathela,basuka babhala ulwazi 
lwabo malunga nesicatshulwa. 

� sebenzisa iimpawu zobhalo ngokukuko, ngokukodwa ukusebenzisa 
oonobumba abakhulu nabancinane,izingxi,upelo ,ulwahlulo lwamagama 
njalo-njalo. 
 

 
 
 
 



 

IINGCEBISO: 
Abafundi mabanikwe 

� imisetyenzana yokwakha izivakalisi ezipheleleyo ezimbaxa nezixandileyo. 
� mabanikwe izicatshulwa bazishwankathele ngomlomo nangokubhala 

phantsi. 
� mababizelwe amagama abakholisa ukungakwazi ukuwabhala. 
� imisebenzi yokuhlela kugxininiswa kwiimpazamo abathanda ukuzenza. 
 

 
QUESTION 3 

 
Icandelo C: Ulwimi 
 
1.1   Injongo kukuvavanya ukusetyenziswa kwesilanduli, izixando zezenzi,      

izifanekisozwi kunye nezenzi. 
 
1.2  Umbuzo kufanelekile kubuzwe ngokwe nkcazelo yeKharityulam yesizwe. 
       Abafundi boyisiwekakhulu ngulo mbuzo. Malunga nama -90% afumene        
amanqaku  0-2. 
 
1.3 Abafundi banike isigaba sentetho endaweni yokuchaza umsebenzi owenziwe 

ligama/simamva. Abakwazanga ukusebenzisa isenzi ”ukutya” njengesenzi 
esikuhlobo lokukhankanya,  basisebenzise njengesibizo esiyinjongosenzi. Imo 
elandulayo abayichananga abanye abafundi.  
 
IINGCEBISO 
 
Makufundiswe isiPhumo sokuFunda sesiNe, imibuzo ebuzwayo isekwe 
kumxholo kusetyenziswe iNKS. 

 
 
 QUESTION 4 

 
1.1    Umbuzo ubuvavanya izikhuzo, intetho- ngqo nezichasi. 
 
1.2    Umbuzo ufanelekile uyahambelana neNKS. 
 
1.3    Malunga nama- 97% baqhube kakuhle kakhulu kulo mbuzo bambi       
bewafumana onke amanqaku, Kumbuzo 4.2 babekho aboyisiweyo kukuguqula 
ingxelo ntetho bayise kwintetho ngqo. Kumbuzo 4.3 abanye banike isilanduli 
endaweni yokunika isichasi u-  “elula” . 
 
IINGCEBISO 
Makufundiswe ingxelo ntetho nentetho ngqo, izichasi, (kugxininiswe kumahluko 
phakathi kwesichasi nesilanduli) izifanokuthi, noomabizwahluke. 
 

 
  
 
 
 
 
 
 
 



 

QUESTION 5 
 

1.1 Injongo kukuvavanya intsingiselo ephuhliswa ngoomabizwafane, amagama       
amatsha nabolekwe kwezinye iilwimi neentsingiselo zawo, ukwakhiwa 
kwezivakalisi usebenzisa izihlanganisi, igama elinye endaweni yebinzana 
nokusetyenziswa kwesichazi – magama. 

 
1.2 Umbuzo uyahambelana ne NKS. 
 
1.3 Abafundi baqhube kakuhle kulo mbuzo. 

 
IINGCEBISO 

� Abafundi mabakhuthazwe ukuba baziqokelelele amagama amatsha 
bawabhale kwiincwadi zabo( ezizodwa) banike neentsingiselo zawo  

� Makwakhiwe izivakalisi kusetyenziswe izihlanganisi ezahlukeneyo.  
 

 
QUESTION 6 

 
1.1 Injongo kukuvavanya injongo yokusetyenziswa kwefonti enkulu kwimagazini  

nefuthe legama lemagazini kubathengi. 
1.2 Umbuzo uyahambelana ne NKS. 

 
1.3 Abafundi baqhube kakuhle kulombuzo, abanye beewaqokelela onke amanqaku. 
 
IINGCEBISO 
Makufundiswe okubonwayo kusetyenziswa imifanekiso, iikhathuni,iifoto negrafu. 
 

 
7. ANY ADVICE THAT YOU COULD GIVE TO EDUCATORS TO HELP   
 LEARNERS TO REACH THE EXPECTED LEVELS 
 

• Abafundi mabanikwe uvavanyo lokuqonda rhoqo kugxininiswe kwimibuzo 
efuna ukuba banike olwabo uluvo, bacaphule igama/ibinzana/isivakalisi, 
bazixhase. 

• Ulwimi (grammar) malufundiswe kugxilwe kokufunwa yiNKS. 
• Mabanikwe imisebenzi yokushwankathela ngokubhala iingongoma 

nangokubhala ngokwemo yomhlathi rhoqo. 
• IsiPhumo sokuFunda sesiNe masifundiswe. 

 

8. ANY OTHER COMMENTS 

� Abacebisi besiXhosa( Subject Advisors) mabazixhase izikolo kangangoko 
bexabangela apho kukho imfuneko. 

� Makubekho iindibano zootitshala besithili /klasta ekuqaleni konyaka 
naphakathi enyakeni kwabelwane ngolwazi, kusetyenziswe nootitshala 
ababe nethamsanqa lokumakisha. 

 
 
 
 
 
 


